
John Poulsen, Vági, 
vanliga nevndur John 
hjá Jóhannes á Nesi, 
andaðist á Suðuroyar 
sjúkrahúsi hósdagin, 
84 ára gamal.

Gurli Clementsen, 
Tórshavn, andaðist 
á Boðanesheiminum 
hósdagin 31. mai, 
80 ára gomul.

Jens Jacob Jensen, 
Skála, búsitandi á 
Hellunum andaðist á 
Ríkissjúkrahúsinum 
26. mai, 49 ára gamal.

Anna Sofía Eysturoy, 
ættað úr Hvalba, bú­
sitandi í Tórshavn, 
andaðist í heiminum 
fríggjadagin, 1. juni, 
54 ára gomul.

Olga Telle, fødd Joen­
sen, ættað úr Hvann­
asundi, búsitandi í 
Sotra - Bergen, andaðist 
á Sotra sjúkrahúsi, 28. 
mai, 86 ára gomul.

Svend Jacobsen, ættað­
ur úr Hvalvík, búsitandi 
í Tórshavn, andaðist 
í heiminum týsdagin 
29. mai, 92 ára gamal.

Johannes Martin Elias­
sen, Klaksvík, vanliga 
nevndur Gittu-Martin, 
andaðist 30.mai á 
Norðoya Røktarheimi, 
74 ára gamal.

Tóra Heuser, fødd Jen­
sen, ættað úr Víkunum í 
Klaksvík, búsitandi í Jyl­
linge, andaðist á sjúkra­
húsinum í Roskilde 29. 
mai, 76 ára gomul.

Andras Thomsen, 
ættaður úr 
Vági, búsitandi í 
Tórshavn andaðist á 
Landssjúkrahúsinum 
mánadagin 28. mai, 
76 ára gamal.

ANDLÁT

ELISABETH HEVUR SITIÐ Á TRÚNUNI Í 66 ÁR
92 ára gamla Elisabet drotning av Bretlandi hevur í dag 66 ára starvsdag sum drotning av Bretlandi. 
Hon gjødist drotning, tá pápi hennara, Georg 6. kongur doyði. Men hon var ikki fødd sum prinsessa. 
Tí pápi henara var ikki krúnprinsur. Hann var føddur sum Prins Albert, Hertugi av York. Men tá eldri 
bróðir hansara, Edvard 8., abdiseraði í 1936, tí hann vildi giftast eini fráskildari kvinnu, gjørdist hann 
kongur og Elisabet krúnprinsessa.

Eva-Maria í Dali Kruse og Pætur Mikal Holm, 
fingu 20. mai ein son. Hann vigaði 3710g og 
var 53 cm langur.Tey búgva í Odense.

VÆLKOMIÐ LÍTLA BARN

Møðgurnar Herdis og Jutta í Ribarhúsi
Í Ribarhúsi í Fuglafirði er 
framsýning við møðgunum, 
móðir og dóttir, Herdis 
Justesen og Juttu Linklett. 
Framsýningin verður opin 
til 7. juni.

– Hetta verður ein áhuga­
verd framsýning, sum 
kanska vit ikki so ofta síggja 
her á landi. Mamman, Herdis, 
bindur sjál í ymiskum litum, 
skapi og mynstri. Hetta 

er bæði til eldri og yngri 
kvinnur. 

Dóttirin, Jutta Linklett,  
teknar vakrar, lyndrandi , 
samfingnar tusjtekningar 
við einum snøggum, lívrunn­
um tusjblýanti. Hon er lækn­
askrivari, so anatomiin livir 
eisini undir hennara hond, 
skrivar Frits Johannesen.

Nomi Jaconsen fyrstilærari á Skála
Nomi Jacobsen sett í tíðar­
avmarkað starv sum fyrsti­
lærari í Skála skúla

Rigmor Dam, landsstýris­
kvinna, hevur sett Nomi Jac­
obsen í tíðaravmarkað starv 
sum fyrstalærara í Skála 
skúla skúlaárið 2018/19 frá 1. 
august 2018 at rokna.

Nomi Jacobsen er 56 ára 
gomul. 

Hon tók læraraprógv í 
1989, umframt at hon m.a. 
hevur tikið Diplomútbúgv­
ing í sernámsfrøði, skeið í 

leiðslu og er ávegis við Dipl­
omútbúgving í leiðslu.

Nomi Jacobsen hevur eft­
ir lokna læraraútbúgving øll 
árini starvast í fólkaskúla­
num, fyrstu árini sum eina­
lærari, eitt skifti sum lærari 
og síðan fyri tað mesta sum 
fyrstilærari. Hon hevur 
síðstu tvey árini verið skúla­
stjóri í Vestmanna skúla.

Nomi avloysir verandi 
fyrstalærara, ið hevur fingið 
játtað farloyvi komandi 
skúlaár.

Trine Camille Joensen fyrstilærari á Velbastað
Rigmor Dam, landsstýris­
kvinna, hevur sett Trine 
Camille Joensen í tíðarav­
markað starv sum fyrsta­
lærara í Velbastaðar skúla 
skúlaárið 2018/19 frá 1. august 
2018 at rokna.

Trine Camille Joensen er 
49 ára gomul og tók lærar­
aprógv á Hjørring Semi­
narium í januar 2000. Eftir 
at hava starvast í nøkur 
ár í donskum skúla flutti 
hon til Føroya, her hon 
hevur starvast seinastu 13 
árini. Í 2016 tók hon Akade­
miútbúgving “Leiðsla í verki” 
umframt, at hon er í holt  við 

at taka Diplomútbúgving 
í Námsfrøðiligari leiðslu á 
Fróðskaparsetri Føroya.

Trine Camille Joensen 
hevur luttikið í arbeiði við 
skúlamenning í Fladstrand 
Skole í  Frederikshavn, har 
hon var leiðari í flokstoymi 
at gera mállýsingar, virk­
isætlanir og eftimetingar 
umframt, at hon hevur 
undirvíst bæði í smáum og 
størri skúlum í Føroyum.

Trine Camille Joensen 
avloysir Joan Neshamar, ið 
hevur fingið játtað farloyvi 
komandi skúlaár.

30 ára starvsdagur í Mentamálaráðnum
Í sambandi við at Johanna 
Heinesen hevur starvast 
í Mentamálaráðnum í 
30 ár var lítil samkoma 
fyri henni í matarhøllini í 
Mentamálaráðnum tann 1. 
mai. Johanna starvast sum 
skrivstovufólk í Skjala­
greiðsluni í Mentamálaráð­
num.

Johanna var sett sum 
skrivstovukvinna í Lands­
skúlafyrisitingini tann 1. 
mai 1987 og 5 mánaðir seinni, 
1. oktober 1987, byrjaði hon 
sum lærlingur í skrivstovu­ yrkinum. Lærutíðin var liðug 1. oktober 1989, og var 

Johanna tá sett sum assi­
stentur í Landsskúlafyri­
sitingini. Tey fyrstu nógvu 
árini arbeiddi hon á Próv­
stovuni og í 2000 flutti hon 
í Skjalagreiðsluna, har hon 
er enn. Tó hevur hon eisini 
umsitið aðrar uppgávur á 
øðrum deildum í Mentamál­
aráðnum síðstu árini.

– Vit ynskja okkara 
starvsfelaga Johannu Heine­
sen hjartaliga til lukku við 30 
ára starvsdegnum, skrivar 
Mentamálaráðið.

Poul Geert Hansen, aðalstjóri, Johannu Heinesen gávu og blómutyssi


